
RETO VOLTA Ó MUNDO-CAMIÑO DOS FAROS 
 

Este curso 23-24 propoñémosvos dende o departamento de Educación Física 

un proxecto saudable baseado no patrimonio cultural e natural da Costa da Morte: 

O Camiño dos Faros. 

O proxecto busca despertar o interese da comunidade educativa na necesidade 

de disfrutar dun ocio sostible e ó mesmo tempo a promoción de estilos de vida 

activos e saudables, a través dunha proposta de andainas, carreiras a pé ou 

saídas en bicicleta. 

O outro gran obxectivo é crear comunidade, propor que as familias compartan 

un rato saudable xuntas para fortalecer as relacións interpersoais. O ideal é que 

os máis pequenos/as saísen sin móbil e que os adultos fosen os responsables 

de acreditar as distancias compartidas. 

 

¿EN QUE CONSISTE? 
Reto individual: 

Tedes á vosa disposición 3 retos para este segundo trimestre, un para cada 

colectivo da comunidade educativa: familias, alumnado e profesorado. 

è “Camiño dos Faros 23-24 IES Malpica Alumnado”. 

è “Camiño dos Faros 23-24 IES Malpica Familias”. 

è “Camiño dos Faros 23-24 IES Malpica Profesorado e Persoal”. 

 

Proponse unha “competición amigable” na cal teremos que percorrer os 200 km 

da ruta para acadar a meta, dende o 14 de decembro ata o 23 de marzo de 2024 

para acadar o obxectivo (100 días). 

O alumnado participante irá documentando a Ruta dos Faros a medida que vaia 

acadando etapas completas. 

 

Reto para toda a comunidade educativa: 

O gran obxectivo final consiste en sumar os km acadados entre todos/as para 

ver se somos capaces de dar unha volta ó mundo. 

No caso do alumnado, iranse propoñendo actividades culturais paralelas de 

indagación e coñecemento dos países e cidades do mundo polos que vamos 

pasando según os km realizados. 

 

¿COMO PARTICIPO? 
Os pasos para participar son: 

1. Descargar nun dispositivo móvil a aplicación gratuíta para IOS e Android 

"Strava". NON É PRECISO FACERSE PREMIUM! 

2. Unha vez descargada teremos que rexistrarnos. Para iso permítese tanto 

o uso de redes sociais (non se recomenda) coma do correo electrónico (a 

mellor forma), tendo que aportar o noso nome completo, para que o centro 

poida integrarnos nos retos. NON PODEDES POÑER NOMES 

INVENTADOS OU NICKS PORQUE NON PODEMOS IDENTIFICARVOS! 

- Recoméndase que as familias supervisen o emprego da tecnoloxía para esta 

actividade, e o ideal é que empreguen o dispositivo dos responsables pero que 

o nome que figure no usuario sexa o do alumno/a. En ningún caso é preciso que 

o alumno/a dispoña de móbil propio. Unha opción axeitada é o emprego de 

pulseiras para contar as distancias realizadas, xa que permiten descargar a 

información no móbil dun adulto, que pode acreditar as distancias (por exemplo 

con pantallazos). 

- No caso dos familiares que queiran participar no reto, tamén se recomenda que 

se rexistren co seu nome completo, e para confirmar a súa identidade poden 

comunicalo á profesora de Educación Física a través de calquera canle 

dispoñible. Importante aclarar na comunicación de que alumno/a son 

responsables. 

3. Unha vez rexistrados só temos que “seguir” ó usuario “IES URBANO 
LUGRÍS MALPICA”, que será a conta do administrador (Departamento 

E.F.). Para este paso pulsaremos na parte superior dereita da pantalla no 

icono onde aparecen dous bonecos à lupa arriba á dereita para escribir 

“IES URBANO LUGRÍS MALPICA” à pulsar “seguir” á dereita do nome. 

Aparecerá “solicitud enviada”. Despois haberá que agardar a que o centro 

nos invite ó reto. 

4. Cando vos chegue aparecerá na parte superior dereita o icono da campá 

de notificación de “nueva invitación a un reto de grupo. IES URBANO LUGRÍS 

MALPICA acaba de invitarte...”. 

5. Seleccionamos a invitación e dámoslle a “unirse al reto”. Outra opción para 

unirse pode ser dende a pestana inferior de “grupos”, onde nos aparecerá 

“IES URBANO LUGRÍS MALPICA te ha invitado a un reto”, pulsamos “ver el 

reto” e aceptamos a invitación. 

Nesta derradeira pantalla aparecerá o nome do reto, as datas nas que se realiza, 

o obxectivo e a clasificación dos participantes. Tamén vos aparecerá que tedes 

á vosa disposición 3 retos gratis que regala a aplicación na versión gratuíta e 

que empregaremos este curso para outras actividades. 

 

¿CÓMO REXISTRO AS MIÑAS ACTIVIDADES PARA O RETO? 
Cando vaiamos realizar unha actividade dámoslle á pestana inferior “registrar” 

para que nos cargue o mapa, presionando sobre o botón vermello “iniciar”. 

Para comezar pulsamos “comenzar”. Durante a práctica teremos o menú do 

tempo e promedio ou o menú do mapa, para alternar entre un e o outro só hai 

que pressionar sobre o botón redondo abaixo á dereita. 

Ó rematar a actividade pulsamos o botón vermello e dámoslle a “terminar”. 

Aparecerá a opción de poñerlle nome á nosa carreira así coma máis detalles 

(opcional). Para escoller que actividade realizamos (segunda foto de abaixo, o 

icono da zapatilla onde pon carreira) podedes escoller a que máis se pareza ó 

que fixestes. Para o reto siven as actividades que requiren do voso esforzo para 

progresar. 

Finalmente, dámoslle a “guardar”, na parte superior dereita, rexistrándose 

automaticamente a nosa actividade no reto. 

 

COMO VER O MEU PROGRESO NO RETO? 
Na pestana inferior “grupos” à “en curso”: ahí aparecerá o reto xunto á 

kilometraxe realizada e o tempo que falta para a súa finalización. Aquí tamén 

poderemos ver a evolución de todos os participantes no reto, vendo a nosa 

posición. 

Por outra banda, se temos agregado a algún amigo/a, poderemos ver as súas 

aportacións no menu “inicio”, puidendo comentar ou animalo cun “like”. 

 

PRIVACIDADE EN STRAVA 
En primeiro lugar recomendamos o rexistro na aplicación a través dun correo 

electrónico e non con redes sociais. Isto é debido a que a aplicación permite a 

interacción coas persoas que temos agregadas nas redes sociais e que 

participen na aplicación, puidendo ser por unha banda un potenciador de retos e 

motivacións para practicar actividade física e reforzar vínculos, pero por outra 

banda se non marcamos ben as casas de privacidade poderiamos amosar ós 

nosos contactos as actividades persoais que rexistramos (percorridos, 

horarios...). 

Casas a marcar para preservar a privacidade e poder participar nos retos unha 

vez entremos na app atopamos un menú na barra inferior, aparecendo por 

defecto en “inicio”. Nesta pestana aparecerannos todas as actividades que 

temos feito e rexistrado, ó igual que as amizades que teñamos aceptado. Arriba 

á dereita aparece un símbolo dunha roda que nos levará a axustes. Ahí veremos 

“controles de privacidad”, onde haberá as seguintes funcións: 

 

• Páxina de perfil: Marcar a opción “seguidores” para que ninguén poida 

acceder ó perfil máis aló das persoas que teñamos agregadas na app (verán a 

descripción opcional que engadas no perfil). 

• Actividades: Marcar a opción “Seguidores” onde só as tuas amizades 

pueden ver as túas actividades. Esta opción é importante xa que a opción 

“sólo tú” non permitiría que o administrador do reto soubese os kilómetros que 

acadas no reto, e non podería cuantificalo. 

Unha opción interesante é a opción “beacon”, que permite marcar ata 3 

contactos de seguridade para que poidan ver a nosa ubicación durante as 

actividades, puidendo ver o percorrido que estamos a realizar, para maior 

seguridade. Recomendase incluir ós responsables coma contacto de seguridade 

na app dos rapaces/as. 
 


